
Xenio e fi gura, ChampiMuros recorre as 
redes de TikTok sen fronteiras, e cada 
semana vai gañando seguidores. Estase 
a converter nun fenómeno a seguir moi 
de cerca e estamos convencidos de que 
se continúa nesta liña de perseveran-
cia no traballo chegará as metas que se 
propoña. Nos apostamos por el hai un 
par de anos na gravación do anuncio do 
Rompe porque percibimos unha frescu-
ra especial, irreverente e moi galega. A 
súa frase “Que pasa gentuza” cautiva 
a todo tipo de xente e a nos tennos moi 
pillados. É moi enamoradizo, así que non 
o corrompades moito no Rompe xa que 
estará acompañándonos no festival!

QUE PASA GENTUZA!!



De que modo descubriches o humor 
na túa vida como método de comuni-
cación?
Por sorte ou por desgraza, tuven unha 
vida marcada por unha adicción, ao 
xogo para ser máis concretos. En ese 
momento, cando peor estaba, o humor 
volveuse a miña vía de escape e axu-
doume moito na miña rehabilitación. 
Despois, dinme conta de que estaba 
moi cómodo facendo rir. Pasou de ser a 
miña vía de escape, a ser a miña zona 
de confort

En que consiste o teu novo proxecto 
champimuros?
Champimuros era algo que tiña en 
mente desde hai tempo. Sempre que 
“triunfei” no humor, foi ao lado de al-
guén, tanto en Pachi y Culo como en 
Duominúsculo, e quedábame esa es-
piña de ir en solitario, a ver si o facía 
igual de ben. O único propósito de este 
proxecto, agora mesmo, é disfrutar gra-
bando, que a xente disfrute véndome e, 
xa como extra, intentar conseguir esa 
constancia que sempre me faltou

Porque crees que funciona tan ben o 
humor nas redes sociais?
Penso que triunfa nas redes e na vida en 
xeral. O humor é esencial en un mundo 
que ás veces é cruel e triste. O humor 
cambia a vida de un, o humor moitas 
veces hasta salva vidas. As redes fan 
que se poda expandir moito máis e que 
todo o mundo teña acceso ao tipo de 
humor que lle gusta. O humor é vida.

Que diferencia tiktok ó resto de redes 
sociais?
Tiktok é a mellor e a peor rede social 
que existe. Realmente non son capaz 
de entendela, pero fai que exista unha 
cercanía brutal cos meus seguidores. 
A veces odio non entender ese famoso 
algoritmo, pero é a rede na que máis 
disfrutei,  e levo dous meses... Temos 
unha relación algo tóxica, pero no fon-
do, quérolle ben jaja

Todavía non comenzaches a facer mo-
netización do teu proxecto, que mar-
cas cres que    poderían utilizar o teu 
formato para publicitarse?
Nunca pensei en iso, pero sería hipócri-
ta se dixera que non penso que ese mo-
mento vai chegar... Penso que o meu 
humor vale para todo tipo de marcas, 
pero eu si fora una empresa que contac-
tase conmigo, aproveitaría esa facilida-
de que teño para os chapuzóns. Quizais 
unha marca de ropa impermeable con-
migo faríase de ouro... ou un medica-
mento para o resfriado... jajaja. Bueno, 
ahora falando mais en serio, penso que 
sabría adaptar meu humor a calquer si-
tuación ou necesidade dunha marca.

Estamos moi lonxe da realidade por 
culpa de internet?
Iso, por desgracia, é un feito. As redes 
sociais fan moito ben e son a forma de 
comunicación global máis efectiva que 
nunca existiu, pero son moi doentes e 
no seu uso incorrecto poden producir 
ata enfermidades. A parte diso, creo 
que en moitos aspectos xera una ideali-
zación perigosa de todo tipo de concep-
tos, xa sexan de estética, da felicidade...

Cal cres que é neste momento o se-
gredo do teu éxito?
Pois a clave está en que eu desfruto co 
que fago e supoño que iso se ve e trans-
mite boa vibra. O día que non desfrute, 
non sería capaz de seguir...

Alegranos o dia, conta un chiste, 
veña!?
Jajajajaja os chistes así en frío, costan 
que fl ipas, pero a ocasión o merece. 
Gústame o humor negro e iso é o que 
hai.. Sabedes cal eran los debuxos favo-
ritos do capitán do Titanic?? 
Timón e.... PUMBA







J Dose nunca defrauda nos direc-
tos. Salmantino de orixe, é dos 
músicos que cautivan cunha mix-
tura de sons de banda clásica cun 
rollito urbano moi diferente o res-
to do panorama musical actual. 
Dos artistas que actuaron no Rom-
pe foi dos que máis feedback reci-
bimos do público pola súa calidade 
musical. Se o vedes nun cartaz en 
Galicia este verán, non dubidedes 
en acudir a disfrutalo. Javier é pura 
maxia.



Nun momento no que se aposta moi-
to pola ausencia de instrumentos, que 
aporta unha banda que non ofrece un 
artista en solitario?
Unha banda é enerxía pura. O factor 
humano no escenario non se pode 
substituír por un son pregravado. Aínda 
así, creo que nos atopamos nunha eta-
pa moi bonita na que os artistas están 
comezando a apostar por incluír máis 
músicos e instrumentos no seu equipo. 
Baixo o meu criterio, estamos evolucio-
nando nesa dirección, e se hai artistas 
en España cun directo potente sen ne-
cesidade de banda, imaxínate cando se 
inclúa música en directo. O nivelazo nas 
xiras e nos festivais será moi heavy.

Que aporta unha terra tan bonita 
como a túa as túas letras?
Salamanca para min é paz, luz, festa... 
pero tamén é precariedade laboral, ve-
ráns secos sen xente nova... é un sitio 
do que a maioría da xente quere esca-
par pola falta de oportunidades. É como 
eses himnos de fl amenco cunha letra 
triste, pero que se cantan coa máxima 
alegría.

Se queremos saír por Salamanca que 
zonas ou locais recomendas?
Jajajaja. Se tivese que facerlle promo-
ción a un garito de Salamanca, sen dú-
bida sería ao meu querido Centenera. 
Non existe lugar que valore e que apos-
te tanto pola música en directo nesta 
cidade. Ademais, a festa que se arma 
sempre é incrible. 

Cóntanos un pouco como se forxou a 
unión entre J Dose e Los Chicos de la 
Lluvia?
Los Chicos de la Lluvia comezou con 
Stewar máis eu no ano 2012. Dende 
entón pasaron moitas cousas, tocamos 
moito xuntos, viaxamos, escribimos, 
gravamos... e no 2017, por casualida-
des da vida, apareceron no noso cami-
ño uns músicos incribles aos que teño a 
gran sorte de chamar amigos. Grazas a 
eles, abríronsenos un montón de portas 
polo camiño que non poderiamos ter 
cruzado sen eles. Debémoslle moito a 
eses cabróns.

Nunha época onde sobresaen os me-
dios de comunicación, e a manipula-
ción está a orde do día; que consellos 
darías para promover o pensamento 
propio?
Non son de dar consellos. O único xeito 
que coñezo é dubidar sempre; mentres, 
trato de informarme a través de todas 
as fontes posibles e comparar. Aínda 
así, segue sendo difícil atopar unha úni-
ca verdade para ter ideas propias, jajaja.

Cales son as claves para manterse no 
top dos artistas nacionais da música 
urbana durante tanto tempo?
Nunca crin nos tops, nin moito menos 
en formar parte dun deles. O realmen-
te complicado é levar tanto tempo fa-
cendo música, manterse fresco, non 
aborrecer aos demais, e sobre todo, 
non aburrirse a un mesmo. Por iso a 
continua busca da novidade e o des-
envolvemento son factores necesarios 
para min, e creo que o demostrei. Co 
próximo que vai saír vaise notar máis ca 
nunca.

Que contar de Diego Mallo coñecéndoo desde 
tanto tempo. Galego de orixe e cidadán do mundo  
da ilustración sen ningún tipo de fronteiras. Asenta 
o seu taller en Barcelona desde hai moitos anos, e 
traballa para as mellores editoriais nacionais e in-
ternacionais. As súas publicacións no New Yorker
ou no Washington Post Magazine dan fe da súa 
calidade cun estilo metafórico que deixa ver a súa 
calidade excepcional no debuxo de liña e mancha. 
Diego fai sinxelo o imposible e consigue cautivar 
o espectador con imaxes no momento que máis 
difi cil é sorprender neste contexto. Se queredes 
invertir en felicidade, visitade o seu traballo en ins-
tagram @diego.mallo
Diego…para cando unha colabo co Rompe? 
Nos aos teus pes.



das limitacións que poidan ter as IAs 
actualmente, súplense coa intelixencia 
humana que fai uso destas ferramen-
tas. 
A independencia, autoaprendizaje e 
metamorfosis intrínsecas á propia IA, 
é, en sí mesmo, un factor que intimida 
e preocupa a moitísima xente. Incluso 
aos seus creadores e expertos no tema. 
Unha das primeiras grandes incógni-
tas ten que ver coa regulación do uso 
e limitacións das IA. Resulta complexo 
discernir a ética da creación de imaxes a 
través de IA baseándose en fontes pro-
texidas por dereitos de autor. Por outro 
lado, o modo de aprendizaxe destas IA, 
non é demasiado distinto ao que face-
mos todos os humáns, de xeito incons-
ciente ao crear a través do “noso propio 
estilo” (que non é tan noso nin tan pro-
pio). Teremos os cambios que permitan 
as leis, co que ata que non haxa grandes 
casos que marquen as pautas a nivel le-
gal, moverémonos nun ámbito difuso e 
cheo de incognitas. 
Creo que veránse, dentro de non moito, 
dúas consecuencias antagónicas. Pro-
duciranse moitas ilustracións moi boas 
con IA a un precio moi baixo, crearanse 
moitas ilustracións moi malas con IA, 
todas elas contribuindo ao xa inmenso 
ruido audiovisual que nos rodea. Por 
outro lado, haberá medios que seguirán 
o camiño oposto, optarán por publicar 
únicamente traballos analóxicos de au-
tor de moita calidade, ou a lo menos de 

caracter marcadamente human.
O interesante do debate actual creo que 
reside no feito de que a situación oblí-
ganos a refl exionar sobre os aspectos 
esenciais das nosas vidas e profesións, 
a nivel identitario, profesional, social, 
político, legal, etc… que ata o de agora 
dabamos por sentados ou nin sequera 
nolo plantexábamos. 

¿A experiencia física dos materiais é 
imprescindible para ti ou o traballo 
dixital xa consideras que trascendeu 
esa necesidade?
Para min, si, ainda que é algo persoal 
que depende de cada artista, creo que a 
relación física cos novos materiais afec-
ta directa e moi positivamente ao pro-
ceso creativo. A lo menos, este é o meu 
caso. No diálogo cos materiais, a nosa 
atención funciona de xeito máis profun-
do. O provisional durante o acto creati-
vo, así como o azar e o propio erro son 
fundamentais no acto creativo. O nivel 
de defi nición e concreción dos medios 
dixitais poden levar un traballo moito 
máis mental, limitando o seu potencial 
creativo.

¿Como consideras que pode infl uir as 
intelixencias artifi ciais no mundo da 
ilustración? 

Sen dúbida creo que será un factor dis-
ruptivo en moitos casos. Do mesmo xei-
to que os bancos de imaxes tiveron un 
impacto moi forte no ámbito da foto-
grafía, creo que acabará pasando algo 
semellante no mundo da ilustración. 
De feito, é probable que a IA acabe con 
gran parte dos bancos de imaxes e mo-
tivará a transformación destes. 

Como fonte de documentación, as IAs 
xa están sendo unha fonte moi util in-
cluso para os ilustradores, que se serven 
delas para a visutalización ou o aboce-
tado dos seus traballos. 
A medio e largo prazo creo que unha 
gran porcentaxe das ilustracións cun 
carácter máis liberal ou denotativo se-
rán sustituidas por IA, máis baratas e 
rápidas. Por iso moitos ilustradores de-
berán, probablemente, modifi car o seu 
perfi l profesional. O ámbito que menos 
afectado verase, ao menos ao comezo, 
será calquer tipo de ilustración de autor. 
Eso non quita que persoas moi creati-
vas sen formación ou dotes para crear 
imaxes, gracias ás IA, poidan crear tra-
ballos magnífi cos. Parece que conside-
ramos a IA como un ente “relativamen-
te intelixente á vez que relativamente 
tonto e pasamos por alto que é unha 
ferramenta que usan persoas, e moitas 



dicir el co seu libro), outra coa editorial 
(facer o posible para que o libre se ven-
da), outra con nós mesmos (que supoña 
un reto persoal por algún motivo). Se 
cumprimos estes compromisos, tere-
mos unha portada, cando menos, digna 
e funcional. Concordo totalmente con 
ambos autores. 

O deseño das portadas resúltame real-
mente apaisoante. No meu caso sería 
principalmente ilustración de portadas, 
xa que un gran número de libros en Es-
paña forman parte de coleccións, que 
xa teñen o seu deseño pechado, máis 
ou menos fl exible, pero que delimita 
moito a capacidade de maniobra en 
canto a deseño/ilustración. No mundo 
anglosajón non ocorre o mesmo. Dito 
isto, calqueira limitación acaba conver-
tíndose nun reto polo que o traballo, en 
calqueira caso, resutla apaisoante. 

Volvendo á pregunta, o deseño dunha 
portada debería constituir un marco, un 
contexto visual, no que o texto é “posi-
ble” sen “resolver” ou desvelar o libro. 
Debería en certo xeito funcionar como 
un cartel, comunicando de xeito con-
ceptual, retórico e/ou emocional e non 
tanto de xeito descriptivo ou narrativo. 
Claro que todo isto tamén depende en 
grande medida do tipo de libreo ao que 
nos refi ramos. 

¿Como foron os teus comenzos como 
ilustrador e porque escolliches este 
camiño?

No útimo ano, de Belas Artes, despois 
dun Erasmus en Winchester, fi xen un 
curso de verán de ilustración na Univer-
sidade de Brighton que me encantou. Á 
miña volta a Barcelona, un pouco por 
casualidade, estudiei ilustración en La 
Escola de la dona con Ignasi Blanch. 
Antes de traballar como ilustrador fa-
cía deseño editorial, despois de traballa 
dous ano na editorial Glénat. Durante 
bastantes anos compaxinaba o deseño 
editorial coa ilustración, ata que esta 
foi, pouco a pouco, tendo máis peso. 
Posteriormente foi a docencia outro 
dos meus ámbitos profesionais, tema 
que me apaixoa e que veño exercendo 
ata hoxe. 
Os meus primeiros traballos de ilustra-
ción foron encargos para libros de texto 
e desde 201, a partires dun traballo de 
prensa para Die Zeit, comecei a traba-
llar, sobre todo, no ámbito das portadas 
de libros. Actualmente estou facendo 
máis prensa e, de tanto en tanto, ilustro 
algún libro de fi losofía, cousa que me 
encanta. Nos últimos dous anos tamén 
fago retratos para o ámbito editorial, 
principalmente para o mercado anglo-
saxón. Deste xeito, o retrato que fora 
fundamental desde os meus estudos de 
Belas Artes e que apenas traballara no 
ámbito da ilustración, volve a ser un dos 
meus temas principais. 

Interésame a ilusttración como arte 
aplicado que me permite traballar en 
proxectos moi diversos, quizás esta 
fora a principal motivación para escoller 
este camiño. 

 Claro que iso depende do tipo de tra-
ballo e da persoa, pero en liñas xerais 
eu funciono así. O meu traballo como 
ilustrador prácticamente sempre ten un 
comezo analóxico e un acabado dixital, 
isto permíteme aproveitar ao máximo 
as posibilidades de ambos medios: a li-
berdade e frescura do manual, así como 
propiciar un pensamento lateral moito 
máis rico e a versatilidad e inmediatez 
do dixital en canto aos acabados e artes 
fi nais.

¿Como foi comezar a traballar co New 
Yorker? notaches unha maior repercu-
sión no teu traballo?

Ademáis da difi cultade intrínseca do 
primeiro encargo xa que tiña que docu-
mentarme moitísimo e unir moito con-
tido, moi diverso, en cada ilustración, e 
que me colleu de vacacións, o proceso 
resultou moi fl uido. A dirección de arte 
sempre é moi boa, por un lado as direc-
trices e documentación que che dan 
son profusas e claras, e por outro lado 
danche un amplo marxe de liberdade 
creativa. 

Publicar en medios como o New Yor-
ker date moita visibilidade realmente, 
ainda que non necesariamente a con-
secuencia ten por que ser unha choiva 
de encargos. No meu caso puiden notar 
un cambio ao fi nal do 2022, o primeiro 
encargo que fi xen para eles apareceu 
publicado no resumo anual de traballos 
ilustrados que fan na súa páxina web. 
Trátase dunha selección de ilustracións 
moi diversas e interesantes que funcio-
na como unha especie de referencia 
para directores de arte de todo o mun-
do, que son os que contratan aos ilus-
tradores. 

¿Que debe aportar o deseño dunha 
portada dun libro?

Daniel Gil, o excelente diseñador que 
creou miles de portadas para Alianza 
Editorial, diría que a portada debe ser 
unha ventá que invita a asomarse ao li-
bro. Peter Mendelsund, un dos mellores 
deseñadores de portadas da actualida-
de, distingue tres compromisos que de-
bemos adquirir cando deseñamos unha 
portada: unha sería co autor (que quere 





Lúa é unha das grandes do Son, 
unha deportista que leva o nome 
do seu pobo as competicións na-
cionais de fútbol feminino. Luita 
xoga na delanteira ou extremo, e 
os seus catorce anos é xa unha das 
grandes promesas deportivas que 
a vila de Porto do Son ofrece para 
seguir os pasos de Vero Boquete. 
Abuín pode estar orgulloso, o seu 
nome xa pasea polas grandes pra-
zas do fútbol.



Que é o máis importante para ti dun deporte en equipo?
Sen dúbida a comunicación e o entusiasmo. Ambas cousas son bá-
sicas e importantes nun equipo.

Como te preparas día a día para estar ao 100% no campo? Prac-
ticas algún outro deporte?
A verdade é que para estar ao 100% no campo tes que ser moi cons-
tante en todo: adestramentos, comidas, horarios de descanso, ... 
Todo infl úe no teu rendemento. E ademais do fútbol, tamén prac-
tico atletismo.

Como foron os teus inicios no mundo do fútbol? Cal foi o 
teu primeiro equipo?
O meu comezo no fútbol foi dende pequeniña, sempre me 
gustou máis xogar coa pelota que con calquera outro xo-
guete. Recordo que me encantaba ir ver os partidos de meu 
irmán, ata que un día lle dixen aos meus pais que quería em-
pezar a xogar nun equipo. Foi aos 3 anos cando me inscribín 
no Porto do Son e meu pai era o noso adestrador.

Cales son os teus obxectivos para os próximos anos como 
futbolista?
Gustaríame seguir mellorando e fi char por equipos máis 
grandes e con maior nivel para poder algún día acadar o 
meu soño de ser futbolista.

Con que partido te quedas de todos os disputados ata o 
momento? E con cal non?
Quédome coa semifi nal do campionato de España coa Se-
lección Galega. Foi un partido incrible no que, despois de 
que todo o equipo competira como nunca, logrei marcar un 
gol que deu o pase fi nal á miña selección. Este feito foi para 
min é un dos meus maiores logros. Por suposto tamén hai 
partidos malos, e ás veces hai máis choros que alegrías, pero 
nunca borraría ningún partido malo da miña mente porque 
é bonito saber corrixir o que fi xeches mal nun pasado.

A pesar de ter moito futuro no mundo do fútbol, a que 
che gustaría dedicarte se non foses futbolista?
Dedicaríame a estudar o corpo humano, xa que me parece 
un tema curioso do que me gustaría saber máis.







E N T R E V I S T A

Todos os anos desde o Rompe 
indagamos moito para buscar 
sons especial para cautivar o 
noso público. Nesta edición 
atopamos a unha rapaza que 
consideramos vai ter unha su-
bida en tendencias polo que 
ofrece musicalmente. 
Seleccionada como unha das 
dez artistas emerxentes máis 
importantes nas listas de 
spotify, pasea polos grandes 
festivais como o Sonar con 
melodías sólidas, frescas e 
infl uencias latinas. Calidade 
santanderina…Deva, vai ser o 
teu ano no Rompe.



escoller o que realmente me gusta e a 
loitar por min.

Cal é a lección máis importante que 
aprendiches ao largo da túa carreira? 
Que consello lle darías á xente que 
está empezando a crear a súa propia 
música?
Que ninguén di que non por nada. De-
bemos afondar no porqué das cousas. 
Ás veces pensamos que xa o temos todo 
feito, pero a música é unha carreira que 
necesita tempo. O desenrolo é crucial.

Que legado che gustaría deixar na 
música?
Quero que me recorden por nunca xi-
rarme no meu propio camiño, coas nor-
mas que me creo para min mesma cada 
día e coas miñas propias conclusións. 

Gustaríame que o meu legado fose o de 
facer as cousas ao marxe do normativo 
e sempre dende onde quero.

Que propósitos destes últimos anos 
deixaches pendentes e che gustaría 
completar antes de que remate este?
Sacar o meu segundo álbum. Experi-
mentamos un bo crecemento no 2022 
e queremos consolidalo neste 2023. 
Despois do disco, está pendente a miña 
primeira xira, que planeamos para fi nais 
de ano.

Que é o que máis che gusta de Galicia?
O chocolate con churros e o licor café.

Sabemos que traballas moito na mú-
sica que fas, podes contar un pouco 
cal é o proceso creativo que empregas 
para creala?
Creo que o mood é moi importante para 
crear. A voz pode soar moi diferente 
dependendo do teu estado de ánimo. 
O meu proceso basearíase en escoitar 
cousas que me gustan e ter a miña in-
timidade coa xente coa que me gusta 
crear.

Que é para ti o amor?
O amor para min signifícao todo! En-
cántame namorarme. Sempre.

Que fi xo que quixeses ser cantante?
Non consideraba a opción de ter xefe. 
Na miña casa educáronnos para ser os 
donos das nosas vidas. Ensináronme a 









Sempre me levaba a ver a un rapaz que 
tocaba a guitarra pola rúa, case non 
sabía nin andar e sempre me quedaba 
embobado mirando. Despois, co tema 
da miña música sería como no 2011 can-
do empecei a empaparme da cultura, 
foi entón cando empecei a compoñer 
como vía de escape e tamén a divertir-
me cos meus compañeiros. As persoas 
que máis me marcaron ao comezo da 
miña carreira foron os meus compañei-
ros de BBM, con eles aprendín como
funciona todo isto dende dentro

Cal é para ti o tema máis especial da 
túa carreira ? Cóntanos un pouco en 
qué te inspiraches para escribilo.

Cústame dicir só unha, hai moitas es-
peciais... “El niño” é un relato da miña 
vida ata ese momento... “Morriña” qui-
zais é o máis especial porque é coa miña 
avoa e eso quedomo de por vida. Aínda 
que despois, non son os meus favoritos, 
pero son 2 moi especiais para min.

De onde ven o teu nome artístico 
DIRTY SUC? De onde xurdiu a idea?

Dirty é un prenome como “Lil” ou como 
“Young” por exemplo. E o de Suc non 
ten nada que ver con Suck que a xente 
se confunda jajaja no noso grupo de co-
legas nadie tiña un nome parecido.

En que invertiches ou empregaches o 
teu primeiro ingreso como artista?

O primeiro sería como no 2012 e non 
recordo nada porque non sería moito... 
pero seguro que os gastaría cun com-
pañeiro. Os primeiros ingresos fortes 
dende que retomei a miña carreira se-
ría como no 2020 e Invertíno no meu 
proxecto, para facer crecer a bolsa
 jajaja.

Como foi o teu primeiro contacto co 
Rompetiño? 
Que fai a este festival tan especial?

O primeiro contacto foi na edición de 
hai dous anos, Kaixo tiña un DJ Set e in-
vitoume a cantarme 3 cancións. O rom-
pe para min é un dos mellores, non só 
polo cariño que recibo alí senón tamén 
porque é un proxecto que parte de cero 
e que se fai máis grande con cada edi-
ción. Porto do Son é espectacular e este 
tipo de eventos favorecen o panorama 
cultural e dan oportunidades para artis-
tas locais.

Contanos un pouco como foi o teu pri-
meiro contacto coa música... Quenes 
foronas persoas que te marcaron máis 
ao comezo da tua carreira artística?

O meu primeiro contacto coa música foi 
moi pequeno, grazas á miña avoa, que 
me coidaba.

 Fai menos dun ano o mundo 
espertou coa nova do pasamento de 
Vivienne Westwood, pode que para a 
maior parte da poboación este fora un 
feito insignifi cante ou pouco digno de 
mención, pero para as persoas que vi-
vimos a moda e a cultura, a súa morte 
puxo fi n a unha das etapas máis tolas, 
excitantes e controvertidas desta última 
centuria. 

Se ben é certo que levaba anos xubilada, 
a súa fi gura seguía sendo unha icona de 
todos os logros que foi acadando duran-
te a súa xuventude e madureza. Sen lu-
gar a dúbidas, o máis relevante de todos 
eles foi o de como unha muller nada nun 
barrio obreiro británico en 1941, en ple-
na Segunda Guerra Mundial, foi quen 
de desafi ar as normas sociais do seu 
tempo, unirse, defi nir a imaxe estética 
do Movemento Punk e conseguir que 
as clases altas quixeran vestir o que ela 
deseñaba. 

E por que esa importancia? Porque por 
defi nición, unha “contracultura” é un 
movemento social nas marxes do “mo-
ralmente aceptable”, que rexeita os 
valores e formas de vida tradicionais 
impostos por unha elite dominante. 
Unha elite que abandonou –ou fi xo que 
abandonaba- os seus ideais para vestir 
con camisetas rotas, imperdibles e con 
slogans capaces de virar encarnadas as 
meixelas dos seus avós. 

Pero, para comprender a historia de 
Vivienne, hai que remontarse unhas 
cantas décadas atrás, a 1971, ano no 
que contraeu segundas nupcias con 
Malcolm McLaren, o representante dos 
Sex Pistols. 

A R T I G O

Por Sandra Castro Piñeiro



A parella coñecérase nos círculos Punk 
e xuntos decidiron imbuírse na creación 
da imaxe estética do movemento. Este 
feito consolidouse coa apertura da súa 
tenda de roupa no mesmo ano que o 
seu matrimonio e que cuxo nome varia-
ba en función das temporadas. 

Eses primeiros deseños rompían coa es-
tética dos anos setenta, apostando por 
vestiduras moi cinguidas, curtas, cun 
certo aire “DIY” -“Do It Yourself” (Faino ti 
mesma)-, e moi sexuais. Tamén se apro-
piou e adaptou ao seu discurso os sím-
bolos visuais británicos, como a bandei-
ra ou o tartán escocés. Foi unha época 
tremendamente controvertida, na que 
en moitas ocasións Westwood rematou 
sendo apresada polas autoridades por 
participar en protestas ou baixo o cargo 
de “quebrantamento da paz” por levar 
unha camiseta negra e ir coa cabeza ra-
pada pola rúa. 

A súa separación de McLaren en 1980 
non freou o seu espírito creativo, e se-
guiu deseñando en solitario, abrindo unha 
nova etapa nos seus deseños. Nesta déca-
da Westwood explorou coas vestimentas 
do pasado, cun ollar historicista ou revisio-
nista das mesmas. Foi así como rompeu 
coas ombreiras dos oitenta, inspirándose 
na moda do século XVII, que modernizou 
grazas a patróns cinguidos, escotes moi 
pronunciados, saias moi curtas e zapatos 
de tacón con plataformas xigantes, como 
na colección “Mini-Crini” (Primavera/Ve-
rán 1985).

Non obstante, o paso do tempo tamén 
paliou a irreverencia e indignación propias 
dunha “punkie”. En 1989 protagonizou 
unha portada para a revista Tatler na que 
aparecía vestida, maquillada e peiteada 
como Margaret Thatcher e na que dicía: 
“This woman was once a Punk”. O que sim-
bolizaba un fi n ideolóxico non o foi nas 

formas, pois seguiu mantendo a provoca-
ción e a protesta nos seus deseños. 

Dende 1990 en diante, as novas –e non tan 
novas- preocupacións de Vivienne Wes-
twood apareceron refl ectidas nos seus 
deseños e desfi les. En todos eles seguía 
buscando a polémica para visibilizar dife-
rentes causas, como as colaboracións con 
Greenpeace na defensa do Medio, a pre-
misa “Buy less, choose well” (Merca me-
nos, escolle ben) coa que se opoñía a par-
ticipar no malgasto da industria da moda, 
a defensa da liberdade de expresión, a 
súa oposición ao Brexit e o “non gender”, 
con coleccións unisex que levaba facen-
do xa dende 1981 coa colección “Pirate” 
(Primavera/Verán) ou a colección Outono/
Inverno de 2015 chamada “Unisex”. Por 
suposto, a linguaxe dos deseños seguía 
tendo os mesmos códigos que no pasado: 
o historicismo, a “Anglomania” e algunhas 
reminiscencias dos seus anos Punk.    

Nesta última etapa contou coa colaboración de Andreas Konthraler, a quen coñeceu nunha época como docente e con quen rematou 
casando en 1993. A el foi quen lle deixou a dirección creativa da súa marca ao xubilarse e quen, a día de hoxe, segue nese posto. Foi un 
tempo de consolidación da súa fama, xa non era esa muller contestataria dos anos setenta que quería vestir a toda unha xuventude 
inconformista, agora era unha das deseñadoras máis aclamadas do mundo que creaba pezas que só as clases máis adiñeiradas podían 
mercar. 

En 1992, como colofón a toda a súa traxectoria, aceptou a Orde do Imperio Británico que a raíña de Reino Unido lle outorgou como 
agradecemento a todos eses anos de traballo nos que promoveu cos seus deseños a cultura británica por todo o mundo. Unha cerimo-
nia non exenta de polémica ao ir vestida sen roupa interior, como ela mesma amosou á entrada do Palacio de Buckingham. En 2005 a 
monarquía británica aumentoulle o grao dentro da Orde do Imperio Británico. 

Resulta extremadamente complicado resumir toda unha vida ateigada de fi tos nuns cantos parágrafos. Seguramente moitas cousas 
quedaron no tinteiro, mais sentíame na necesidade de expresar a miña admiración –pode que devoción- por unha creadora única, 
que marcou consciente e inconscientemente a todas as xeracións posteriores a ela. Pensade nos vosos vaqueiros rotos, na camiseta 
con chatolas, nos corsés, nesa minisaia de cadros escocesa ou nos zapatos de xigantes plataformas. Iso é o legado que Vivienne Wes-
twood deixou para toda a posteridade, e é grazas a el polo que ela nunca morrerá.    

Son as sete e media da mañá e vou no metro.

Trato de mirar a través das ventás escuras e dáme por pen-
sar que a vida é coma un cadro. Pasamos tanto tempo pre-
ocupados, absortos no alleo, buscando non equivocarnos, 
ignorando que lenzos só hai un. Aínda empregando todas 
as metáforas que atopemos: tempus fugit, carpe diem, co-
llage, virgo, rosas... remitímonos sempre ao mesmo con-
cepto.

Fai uns meses lía A campá de cristal, na que Sylvia 
Plath escribía acerca de como a vida semella unha fi guei-
ra. Ante nós despréndese unha árbore chea de fi gos; uns 
máis grandes e outros máis pequechos; uns cunha carne 
tenra, e outros, que aínda verdes, semellan prometernos 
polo baixiño que van crecer un montón.

E todo o mundo ten que escoller o seu.

Esperar por aquel que parecía ter boa pinta pode signifi car 
botar a perder outro tamén prometedor. Quedar mirando 
para a árbore, dende o lonxe, e sen saber cal levar, implica 
que moitos dos fi gos podrecerán, caerán ou non chegarán 
a madurar no intervalo deste proceso. 
E é así, no intre no que decidimos facer a nosa escolla, can-
do nos decatamos de que só queda un dos froitos daquela 
fi gueira antes chea.

Pode que os que permanezan non sexan aqueles coa me-
llor aparencia, pode que tan sequera fosen a nosa primeira 
elección, pode que o que escollamos teña un bichiño den-
tro. A gracia da vida reside en non saber e ter que levar de 
igual xeito un fi go connosco.

A R T I G O



Non é obrigatorio. Podemos pasar todo o noso tempo miran-
do, dubidando, deixando que o collan por nós ou nin sequera 
achegarnos a mirar a árbore. Podemos non comezar nunca a 
nosa pintura. Podemos deixala en branco porque ninguén nos 
pode obrigar a ser nós mesmos. Moita xente vive sen ser. Que 
medo da iso, non?

Cando digo que a vida é coma un cadro, soa a que todos na-
cemos co mesmo lenzo baixo o brazo, como se o material e o 
tamaño foran o mesmo, como se tivésemos un talento idén-
tico e innato para pintar; e sei que non é así.
Non todas as pinceladas serán boas, nin os nosos óleos da 
mellor calidade. Porén, aínda que nos equivoquemos ou saia-
mos por fóra, as liñas son nosas e non van darnos outro sitio 
no que pintar.

Agora son as doce e cuarto e estou no meu salón.
Nunha casa que podo chamar miña, nun espazo 
que bautizo fogar, e pregúntome porque estou 
a falar disto. A primeira vez que escribín para o 
Rompetiño, o meu cadro atopábase moi branco, 
cun temor asfi xiante de que cor empregar, sen es-
tar segura de que formas podería chegar a facer. 
Unha man temorosa de ser moi nena, convencida 
de que o mundo me ía comer, pintei unha longa 
liña azul. Neste intre, anos despois, deixo aquel 
pincel vello e píntome a min mesma.

Xamais tivera interese na música trap. Concep-
to moi alleo ó que eu escoitaba, e sendo sincera, 
tampouco comprendía ben. O meu primeiro Rom-
petiño -semella ao dicilo un bautizo ou case un ri-
tual- sentino moi intenso. Pois é a música, por moi 
descoñecida que poida sernos nun comezo, capaz 
de transmitir e, a través do particular, de chegar 
ao xeral.

Nas experiencias individuais, nas melodías e nas 
letras, acada o universal que compartimos todos. 
Aquilo que algunha vez sentimos: o amor, a perda, 
a dor, as gañas de loitar, o pánico a estar sós, a im-
portancia da familia que formamos.

Todos temos medo de escoller o noso fi go e de 
pintar o noso cadro. A música lémbranos iso. 
Fainos compartir, conectar e entender. Deixo un 
anaco dunha das cancións que máis forte fi cou 
na miña memoria e que coido que resume mellor 
todo aquilo que busco dicir:
“Y vive libre, libre y cree en ti mismo
Vive libre, libre y no caigas en el abismo”.

Por moitas dúbidas que teñamos, temos que co-
mezar a pintar por algún sitio.

